
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 2ª,

ORDENACIÓN TERRITORIAL, OBRAS

PÚBLICAS, MEDIO AMBIENTE E

SERVIZOS
 

Día: 30.09.2019        Hora: 10:30



A Comisión 2ª, Ordenación Territorial, Obras Públicas, Medio Ambiente e Servizos, da 
que vostede forma parte, reunirase o próximo día 30 de setembro de 2019, ás  10:30  
horas, no pazo do Parlamento.

A orde do día é a seguinte :

Punto único.- Preguntas

1.1 52628 (10/POC-008139)
Grupo Parlamentario Popular de Galicia
Fernández Prado, Martín e 6 máis
Sobre as previsións da Xunta de Galicia en relación co desenvolvemento 
das estacións intermodais nas principais cidades galegas
Publicación da iniciativa, BOPG n.º 514, do 31.07.2019

1.2 54807 (10/POC-008633)
Grupo Parlamentario de En Marea
Sánchez García, Antón e Cal Ogando, Marcos
Sobre as actuacións levadas a cabo ou previstas polo Goberno galego en 
relación coas deficiencias denunciadas polos propietarios nas vivendas 
de protección autonómica situadas no Edificio Isla Esmeralda, en Noia
Publicación da iniciativa, BOPG n.º 529, do 12.09.2019

1.3 55042 (10/POC-008674)
Grupo Parlamentario dos Socialistas de Galicia
Pierres López, María Luisa e 2 máis
Sobre as previsións do Instituto Galego de Vivenda e Solo respecto da 
atención ás demandas do Concello e das familias de Viveiro en relación 
co estado de abandono e condicións de seguridade que presentan as tres 
vivendas da súa titularidade sitas nas rúas Rosalía de Castro e Fernández 
Victorio
Publicación da iniciativa, BOPG n.º 529, do 12.09.2019

1.4 55091 (10/POC-008682)
Grupo Parlamentario dos Socialistas de Galicia
Vilán Lorenzo, Patricia e 3 máis
Sobre as previsións do Goberno galego respecto da realización de novas 
verteduras a só dúas millas da franxa de protección da illa de Sálvora, na 
ría de Arousa, e, se é o caso, as medidas que vai adoptar para garantir a 
preservación do valor ambiental dese espazo



Publicación da iniciativa, BOPG n.º 529, do 12.09.2019

1.5 55192 (10/POC-008698)
Grupo Parlamentario do Bloque Nacionalista Galego
Bará Torres, Xosé Luís e 5 máis
Sobre as actuacións que vai levar a cabo a Xunta de Galicia para paliar a 
incidencia do cambio climático nos recursos hídricos
Publicación da iniciativa, BOPG n.º 529, do 12.09.2019

1.6 55338 (10/POC-008729)
Grupo Parlamentario do Bloque Nacionalista Galego
Bará Torres, Xosé Luís e 5 máis
Sobre os datos referidos aos convenios asinados pola Axencia Galega de 
Infraestruturas cos concellos na décima lexislatura, as razóns do uso, 
para a concesión das axudas, da modalidade de convenio no canto do 
procedemento de convocatoria pública en concorrencia competitiva e as 
previsións ao respecto
Publicación da iniciativa, BOPG n.º 533, do 18.09.2019

O que lle comunico para o seu coñecemento e a súa convocatoria á devandita reunión.

Santiago de Compostela, 23 de setembro de 2019

Jaime Castiñeira Broz

Presidente da Comisión





 

 

 

RELACIÓN DE MEMBROS DE 
COMISIÓN 2ª, ORDENACIÓN TERRITORIAL,

OBRAS PÚBLICAS, MEDIO AMBIENTE E
SERVIZOS

POR ORDE ALFABÉTICA
 

Mesa

 

Vogais

Presidente
Jaime Castiñeira Broz P

Vicepresidente
Jacobo Moreira Ferro P

Secretario
Antón Sánchez García GCE

Luis Manuel Álvarez Martínez S
Xosé Luís Bará Torres BNG
Martín Fernández Prado P
Antonio Mouriño Villar P
María Luisa Pierres López S
María Julia Rodríguez Barreira P
David Rodríguez Estévez M
Gonzalo Trenor López P
Daniel Luís Varela Suanzes-Carpegna P



 

 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 30.09.2019        Hora: 10:30

Orde do día

 

 

1. Preguntas



 

 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 30.09.2019        Hora: 10:30

Orde do día

 

 

1.1 52628(10/POC-008139)

Grupo Parlamentario Popular de Galicia

Fernández Prado, Martín e 6 máis

Sobre as previsións da Xunta de Galicia en relación co

desenvolvemento das estacións intermodais nas principais

cidades galegas

Publicación da iniciativa, 514, 31.07.2019



 

 

A Mesa do Parlamento 
 
Martín Fernández Prado, Jaime Castiñeira Broz, Jacobo Moreira Ferro, Antonio 
Mouriño Villar, Mª Julia Rodríguez Barreira, Gonzalo Trénor López e Daniel Varela 
Suanzes-Carpegna, deputados e deputada do Grupo Parlamentario Popular de 
Galicia, ao abeiro do disposto no artigo 152 e concordantes do Regulamento da 
Cámara, presentan ante esa Mesa, a seguinte pregunta para a súa resposta oral na 
Comisión 2ª, Ordenación Territorial, Obras Públicas, Medio Ambiente e Servicios. 
 
O Goberno galego está a apostar pola intermodalidade entre os distintos modos de 
transporte e leva anos traballando neste sentido, coordinando as actuacións necesarias 
para acadar esa intermodalidade nas principais cidades galegas, algo para o que ten 
conseguido o financiamento comunitario.  
 
No Grupo Parlamentario Popular, ao igual que o Goberno da Xunta de Galicia, 
sabemos que os medios de transporte non deben basearse en competir, deben 
complementarse entre si. Neste marco, un dos pasos que Galicia debe abordar para 
garantir uns transportes públicos de calidade é a conexión sinxela entre os diferentes 
modos de transporte. E para iso é necesaria a execución das estacións intermodais 
nas distintas cidades galegas.  
 
Desde a Xunta estase a avanzar con determinación neste eido e xa ten iniciado as 
obras da terminal de autobuses integrada na estación intermodal de Santiago de 
Compostela, no mes de xullo de 2018, e tamén no mes de setembro dese mesmo ano, 
as correspondentes á estación de autobuses de Ourense.  
 
Tamén se veñen producindo avances importantes no camiño de garantir a 
intermodalidade en Vigo: as obras da nova estación de autobuses intermodal 
adxudicáronse a finais do mes de maio; e tamén en Pontevedra, onde as obras da 
Xunta para dotar de intermodalidade á cidade están xa licitadas, tanto a 
correspondente á conexión entre as estacións de autobuses e de ferrocarril, como a da 
reforma do actual edificio da estación de autobuses.  
 
 
 
 
No caso da cidade da Coruña os diversos cambios de criterio do Concello obrigan a 
redefinir gran parte do traballo feito pola Xunta, demorando o desenvolvendo da 
intermodal da cidade, tendo a Xunta que licitar de novo a redacción dun novo proxecto 
construtivo para a estación intermodal, que foi licitada a finais do mes de novembro de 
2018. Ademais, o Goberno galego tamén está avanzando na tramitación administrativa 
necesaria no caso dos proxectos de intermodalidade no transporte en Lugo e en Ferrol.  

Tendo en conta que as intermodais son proxectos estratéxicos para o futuro das nosas 
cidades e que o seu desenvolvemento require dun esforzo colectivo entre as distintas 
administracións implicadas, os deputados asinantes formulan a seguinte pregunta en 
Comisión: 
 
Cales son as previsións que manexa a Xunta para o desenvolvemento das estacións 

intermodais nas principais cidades galegas? 

 

Santiago de Compostela, 16 de xullo de 2019 

 

 

 

Asinado dixitalmente por: 

 

Martín Fernández Prado na data 16/07/2019 10:43:07 

 

Jaime Castiñeira Broz na data 16/07/2019 10:43:37 

 

Jacobo Moreira Ferro na data 16/07/2019 10:44:00 

 

Antonio Mouriño Villar na data 16/07/2019 10:44:20 

 

María Julia Rodriguez Barreira na data 16/07/2019 10:44:38 

 

Gonzalo Trenor López na data 16/07/2019 10:44:59 

 

Daniel Luis Varela Suanzes-Carpegna na data 16/07/2019 10:45:12 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 30.09.2019        Hora: 10:30

Orde do día

 

 

1.2 54807(10/POC-008633)

Grupo Parlamentario de En Marea

Sánchez García, Antón e Cal Ogando, Marcos

Sobre as actuacións levadas a cabo ou previstas polo Goberno

galego en relación coas deficiencias denunciadas polos

propietarios nas vivendas de protección autonómica situadas

no Edificio Isla Esmeralda, en Noia

Publicación da iniciativa, 529, 12.09.2019



 
 

 
    Á MESA DO PARLAMENTO 

 

 

Antón Sánchez García e Marcos Cal Ogando, deputados do Grupo 

Parlamentar de En Marea, ao abeiro do disposto no artigo 156 do Regulamento 

da Cámara, presentan a seguinte Pregunta para a súa resposta oral na 

Comisión 2.ª 

 

 

Os propietarios de vivendas de protección autonómica situadas no Edificio Isla 

Esmeralda, en Noia, veñen denunciando as deficiencias construtivas que afectan 

gravemente ás súas vidas dende hai máis de 10 anos. 

A veciñanza reclama á Promotora Toarinco de Inversiones SL que arranxe ditas 

deficiencias ao que esta se vén negando sistematicamente. 

Así veciños e veciñas recorreron á vía xudicial onde a xustiza lle veu dar a razón 

aos propietarios das vivendas e, en sentenza ratificada na Audiencia provincial, 

decretouse a obriga da promotora de arranxar as deficiencias. 

A pesar disto a promotora nada fixo e a situación segue igual, tendo a veciñanza 

que facerse cargo de arranxos que por sentenza debería sufragar a promotora. 

Dáse a particularidade que a vivenda ten a cualificación de vivenda de protección 

autonómica e, polo tanto, someteuse ao procedemento de cualificación fixado na 

lexislación do momento e percibiu as axudas e vantaxes correspondentes, ligadas 

estas axudas ao cumprimento da lexislación. 

Polo tanto o Goberno galego, ademais de velar polos dereitos de veciñas e 

veciños, debe de garantir que os recursos públicos son utilizados conforme a lei 

para acadar os obxectivos pretendidos. 

De aí deriva a responsabilidade da Xunta de Galicia neste tema que debe de 

asumir tomando cartas no asunto e investigando a situación por si tivese que 

tomar medidas. 

Por todo o exposto o Grupo parlamentario de En Marea presenta a seguinte 

pregunta para resposta oral en Comisión: 

 

- Que actuacións levou a cabo ou vai levar a cabo o Goberno galego en 

relación a este asunto? 

 

Santiago de Compostela, 2 de setembro de 2019. 

 

   Asdo.: Antón Sánchez García 

    Marcos Cal Ogando 

    Deputados do G.P. de En Marea. 

 

 

 

 

Asinado dixitalmente por: 

 

Antón Sánchez García na data 02/09/2019 11:33:05 

 

Marcos Cal Ogando na data 02/09/2019 11:33:18 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 30.09.2019        Hora: 10:30

Orde do día

 

 

1.3 55042(10/POC-008674)

Grupo Parlamentario dos Socialistas de Galicia

Pierres López, María Luisa e 2 máis

Sobre as previsións do Instituto Galego de Vivenda e Solo

respecto da atención ás demandas do Concello e das familias

de Viveiro en relación co estado de abandono e condicións de

seguridade que presentan as tres vivendas da súa titularidade

sitas nas rúas Rosalía de Castro e Fernández Victorio

Publicación da iniciativa, 529, 12.09.2019



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

María Luisa Pierres López, Luis Manuel Álvarez Martínez e Patricia Otero 

Rodríguez,  deputadas e deputado pertencentes ao Grupo Parlamentario dos 

Socialistas de Galicia  e ao abeiro do disposto no artigo 152 do Regulamento da 

Cámara, presentan ante esa Mesa a seguinte Pregunta para a súa resposta oral 

en Comisión 2.ª, Ordenación Territorial, Obras Públicas, Medio Ambiente e 

Servizos. 

O pasado 15 de xullo de 2019, a alcaldía do Concello de Viveiro deu traslado ó 

Instituto Galego de Vivenda e Solo do informe técnico sobre o estado de varias 

edificacións sitas na intersección das rúas Rosalía de Castro con Fernández 

Victorio, titularidade do Instituto Galego de Vivenda e Solo. Trátase  de tres 

vivendas unifamiliares, particularmente a n.º 17 da Rúa Rosalía de Castro, e a 

n15 e s/n da Fernández Vitorio. Esta información xa fora reiterada previamente 

e en diversas ocasións directamente coa Delegación en Lugo do IGVS. 

 

No informe remitido ó IGVS  pódese constatar como as tres vivendas víronse 

afectadas polas inclemencias climatolóxicas acontecidas nestes derradeiros 

invernos, orixinando unha serie de desprendementos do revestimento de fachada 

sobre o vial público que alarmaron á veciñanza. A este suceso, hai que engadir o 

feito de que no interior da parcela existe vexetación que a día de hoxe esténdese 

polas fachadas e invade a rúa Fernández Victorio. 

 

Estas  vivendas, a día de hoxe, ven como a súa situación vese agravada pola 

inacción por parte do IGVS . Ante a inminente chegada do inverno,  esta 

situación previsiblemente empeorará co conseguinte risco a terceiros.  

 

As labores que se fan precisas para a emenda das deficiencias advertidas e para 

o restablecemento das condicións de seguridade e ornato público legalmente 

esixibles, consisten en: 

 

• Desbroce da vexetación existente nas edificacións incluído a retirada de todo o 

material resultante. 

• Eliminación de vexetación existente nas fachadas. 

• Retirada do revestimento de fachada con risco de desprendemento. 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

• Saneado das fachadas das edificacións. 

 

Cabe sinalar que estes  inmobles están regulados pola Ordenanza 1.3 de solo 

urbano do casco antigo de Viveiro. As condicións de edificación e a regulación 

de usos son, polo tanto, as recollidas na normativa do documento do “Plan 

Especial de Protección e de Reforma Interior do casco antigo”.  O plan Especial 

pronunciase ó respecto dos deberes legais de uso, conservación e rehabilitación 

no seu apartado 7 (Deberes de uso, conservación e rehabilitación), nos seguintes 

termos: “Os propietarios dos terreos e construcións deberán destinalos, 

efectivamente, ó uso, en cada caso, establecido polo PEPRI e mantelos en 

condicións de seguridade, salubridade e ornato público. Quedarán suxeitos, 

igualmente ó cumprimento das normas sobre protección ambiental, patrimonial 

e arqueolóxica aquí contidos”. 

 

O pasado 2 de maio de 2019 aprobouse a Lei 1/2019 do 22 de abril de 2019, de 

rehabilitación e rexeneración urbanas de Galicia, documento que ten como 

obxecto regular a rehabilitación edificatoria e a rexeneración e a renovación 

urbana con especial atención na conservación e a mellora, entre outros, dos 

conxuntos históricos galegos.  

 

Parece que esta sería unha boa oportunidade para “tomar nota” e comezar por 

ocuparse do patrimonio edificatorio propiedade da Xunta de Galicia. 

 

E máis alá da emerxente restauración das condicións de seguridade e ornato, 

urxe tamén o fin último para o que foron adquiridos os inmobles, a súa 

rehabilitación integral como vivendas de protección pública. Neste sentido é 

preciso ter en conta as verdadeiras necesidades das familias deste concello, e 

habilitar vivendas con superficie e dormitorios suficientes para atender a 

demanda real existente na zona. Neste momento existen 46 familias 

demandantes de vivenda de protección pública no concello, 44 delas en réxime 

de aluguer e desas 11 especificamente en ámbito do casco histórico. 

 

Polo exposto, as deputadas e deputado asinantes formulan as seguintes 

preguntas: 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

 

1.ª) É coñecedor o IGVS da situación actual de abandono das vivendas sitas na 

Rúa Rosalía de Castro 17 e Fernández Victorio 15 e s/n no concello de Viveiro e 

dos problemas derivados dese estado? 

 

2.ª) Vai a atender as demandas do Concello de Viveiro manifestadas co envío do 

informe técnico sobre o estado das vivendas nomeadas remitido o pasado 15 de 

xullo e remitido así mesmo á Consellería de Medio Ambiente, Territorio e 

Vivenda  o pasado 29 de agosto? 

 

3.ª) Cal vai a ser o programa mínimo das vivendas que se contemplan nesas 

parcelas? Ten realizado algún estudio ou proxecto sobre as mesmas?  

 

4.ª) Van a ter en conta a verdadeira demanda das familias dese concello?  

 

5.ª) Será o Rexistro de Demandantes de Vivenda a guía que se empregue para 

garantir a maior eficacia na configuración das vivendas? 

 

6.ª) Cal é a data na que pensan levar a cabo as obras de actuación, tanto de 

mantemento como de construción nestes inmobles? 

 

Pazo do Parlamento, 04 de setembro de 2019 

 Asdo.: María Luisa Pierres López      

   Luis Manuel Álvarez Martínez      

   Patricia Otero Rodríguez                    

Deputadas do G.P. dos Socialistas de Galicia              

 

 

 
Asinado dixitalmente por: 

 
María Luisa Pierres López na data 04/09/2019 12:39:29 

 
Luis Manuel Álvarez Martínez na data 04/09/2019 12:39:52 

 
Patricia Otero Rodríguez na data 04/09/2019 12:40:09 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 30.09.2019        Hora: 10:30

Orde do día

 

 

1.4 55091(10/POC-008682)

Grupo Parlamentario dos Socialistas de Galicia

Vilán Lorenzo, Patricia e 3 máis

Sobre as previsións do Goberno galego respecto da realización

de novas verteduras a só dúas millas da franxa de protección

da illa de Sálvora, na ría de Arousa, e, se é o caso, as

medidas que vai adoptar para garantir a preservación do valor

ambiental dese espazo

Publicación da iniciativa, 529, 12.09.2019



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

Patricia Vilán Lorenzo, Luis Manuel Álvarez Martínez, María Luisa 

Pierres López e Teresa Porritt Lueiro, deputadas e deputado pertencentes ao 

Grupo Parlamentario dos Socialistas de Galicia,  ao abeiro do disposto no 

artigo 152 do Regulamento da Cámara, presentan ante esa Mesa a seguinte 

Pregunta para a súa resposta oral en Comisión 2.ª, Ordenación Territorial, 

Obras Públicas, Medio Ambiente e Servizos. 
 

Nestes últimos tempos ten medrado a preocupación cidadá en relación ao 

vertedoiro que existe a só dúas millas da franxa de protección da illa de Sálvora, 

illa que pertence ao Parque Nacional das Illas Atlánticas de Galicia e que está 

radicada na ría de Arousa. Ao longo das últimas dúas décadas, segundo indican 

estudos oficiais, téñense acumulado non menos de 2 millóns de metros cúbicos 

de residuos procedentes de dragaxes portuarias, ao que se suma a preocupación 

de realizar novos vertidos polo Goberno galego, é dicir, unha nova ameaza á 

riqueza ambiental e económica da ría de Arousa, pois esta zona é zona OSPAR, 

zona de especial protección dos valores naturais (ZEPVN), Zona de Especial 

Conservación (ZEC), Zona de especial protección para as aves (ZEPA) e Ben de 

Interese Cultural coa categoría de paisaxe protexida. 

 

Polo exposto, as deputadas e deputado asinantes formulan as seguintes 

preguntas: 

 

1.ª)  Vai facer o Goberno da Xunta de Galicia novos vertidos a só dúas millas da 

franxa de protección da illa de Sálvora, na ría de Arousa? 

 

2.ª) Se a resposta fose positiva, que medidas pretende poñer en marcha o 

Goberno para garantir a preservación deste espazo de altísimo valor ambiental? 
 

 Pazo do Parlamento, 10 de abril de 2017 

 

 Asdo.: Patricia Vilán Lorenzo 

   Luis Manuel Álvarez Martínez  

 María Luisa Pierres López 

 Teresa Porritt Lueiro       

 Deputadas e deputados do G.P. dos Socialistas de Galicia  

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Asinado dixitalmente por: 

 
Patricia Vilán Lorenzo na data 04/09/2019 18:05:30 

 
Luis Manuel Álvarez Martínez na data 04/09/2019 18:05:41 

 
María Luisa Pierres López na data 04/09/2019 18:06:12 

 
María Teresa Porritt Lueiro na data 04/09/2019 18:06:36 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 30.09.2019        Hora: 10:30

Orde do día

 

 

1.5 55192(10/POC-008698)

Grupo Parlamentario do Bloque Nacionalista Galego

Bará Torres, Xosé Luís e 5 máis

Sobre as actuacións que vai levar a cabo a Xunta de Galicia

para paliar a incidencia do cambio climático nos recursos

hídricos

Publicación da iniciativa, 529, 12.09.2019

Á Mesa do Parlamento 

Luis Bará Torres, Ana Pontón Mondelo, Olalla Rodil Fernández, Xosé Luis 

Rivas Cruz, Montserrat Prado Cores e Noa Presas Bergantiños, deputados e 

deputadas do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

oral na Comisión 2ª. 

 

EXPOSICIÓN DE MOTIVOS 

Unhas das manifestacións do cambio climático é o cambio do réxime de 

precipitacións, o incremento das temperaturas e o intensificación dos períodos de seca. 

Coa actual evolución, a previsión é que Galiza sufra nos próximos anos unha drástica 

restrición dos recursos hídricos, fundamentais para o abastecemento humano e para as 

actividades económicas. 

A preservación, boa xestión e garantía dos recursos hídricos é unha prioridade 

colectiva, unha cuestión principal para axenda do goberno do país, polo que a Xunta de 

Galiza debe actual de maneira global para combater as causas e os efectos da crise do 

clima así como para garantir os recursos hídricos necesarios para o abastecemento á 

poboación, a biodiversidade e o desenvolvemento de actividades produtivas 

sustentábeis. 

A Xunta de Galiza conta con competencias en materia de Augas, tanto no que 

ten que ver co abastecemento como co saneamento. Tanto a lei de augas como a 

normativa que a desenvolve fixan obxectivos e medidas a desenvolver por parte da 

administración autonómica que deben ser unha prioridade nun contexto como actual 

cheo de ameazas e de riscos. 

Por outra parte, as actuacións do goberno galego deben desenvolvese con 

criterios de transparencia, de participación e procurando tanto a cooperación como a 

máxima participación social e institucional. Neste sentido, é fundamental contar coas 

entidades locais, coas asociacións de consumo, coas entidades comunitarias de xestión 

de augas, coas entidades ecoloxistas e cos sectores produtivos. 

 

Por todo isto formúlanse as seguintes preguntas para resposta oral na Comisión 

2ª: 

1. Que previsións ten a Xunta de Galiza para o desenvolvemento das 

medidas incluídas na Lei de Augas e na normativa que a desenvolve? 

2. Cando vai crear o Consello para o Uso Sustentábel da Auga, anunciado 

en 2013? 

3. Cando prevé darlle cumprimento ás medidas previstas no Pacto Local da 

Auga anunciado en 2013? 

4. Cando prevé elaborar o Plan Xeral de Abastecemento e os Plans Locais 

de Abastecemento? 

5. Ten previsto a Xunta de Galiza revisar e actualizar o Plan Seca, tendo en 

conta o novo contexto climático? 

6. Cando está previsto definir os criterios xerais, en coherencia cos plans de 

seca, para a elaboración por parte das entidades locais afectadas dos seus plans de 

emerxencia. 

7. Considera necesario realizar un estudo sobre o impacto das actividades 

económicas e dos asentamentos humanos na cantidade e na calidade dos recursos 

hídricos, así como sobre as medidas de minimización destes impactos? 

8. Ten previsto a Xunta de Galiza desenvolver medidas de apoio aos 

concellos, ás mancomunidadades, aos sectores produtivos e comunidades de augas que 

primen a preservación dos acuíferos e das concas fluviais así ás entidades que xestionen 

sistemas de abastecemento, tratamento e consumo de auga con criterios de aforro, 

redución, reutilización, eficiencia e calidade? 

9. Ten previsto o goberno galego reclamar a transferencia das 

competencias en materia de augas que actualmente son de titularidade estatal? 

10. Prevé o goberno galego crear unha mesa de cooperación e participación 

arredor da preservación e bo uso dos recursos hídricos, coa participación de todos os 

axentes sociais, institucionais e económicos relacionados con este ámbito? 

 

Santiago de Compostela, 5 de setembro de 2019 

 

Asdo.: Luis Bará Torres 

Noa Presas Bergantiños 

Olalla Rodil Fernández 

Xosé Luis Rivas Cruz 

Montserrat Prado Cores 

Ana Pontón Mondelo  

Deputadas e deputados do G.P. do BNG 

 

 

 

Asinado dixitalmente por: 

 

Xosé Luis Bará Torres na data 05/09/2019 17:14:51 

 

María Montserrat Prado Cores na data 05/09/2019 17:14:58 

 

Noa Presas Bergantiños na data 05/09/2019 17:15:05 

 

Olalla Rodil Fernández na data 05/09/2019 17:15:13 

 

Xose Luis Rivas Cruz na data 05/09/2019 17:15:21 

 

Ana Pontón Mondelo na data 05/09/2019 17:15:29 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 30.09.2019        Hora: 10:30

Orde do día

 

 

1.6 55338(10/POC-008729)

Grupo Parlamentario do Bloque Nacionalista Galego

Bará Torres, Xosé Luís e 5 máis

Sobre os datos referidos aos convenios asinados pola Axencia

Galega de Infraestruturas cos concellos na décima

lexislatura, as razóns do uso, para a concesión das axudas,

da modalidade de convenio no canto do procedemento de

convocatoria pública en concorrencia competitiva e as

previsións ao respecto

Publicación da iniciativa, 533, 18.09.2019

Á Mesa do Parlamento 

Luis Bará Torres, Ana Pontón Mondelo, Olalla Rodil Fernández, 

Xosé Luis Rivas Cruz, Montserrat Prado Cores e Noa Presas Bergantiños, 

deputadas e deputados do Grupo Parlamentar do Bloque Nacionalista Galego 

(BNG), ao abeiro do disposto no Regulamento da Cámara, presentan a seguinte 

Pregunta para resposta oral na Comisión 2ª. 

 

No DOG do 27 de maio de 2019 aparecen publicados os convenios 

subscritos pola Axencia Galega de Infraestruturas con concellos no primeiro 

cuadrimestre do anos 2019. Os concellos beneficiarios destes acordos son: 

Abegondo, Lousame, Carral, Coirós, O Páramo, Vilalba, A Gudiña, Ourense, 

Beariz e Larouco.  

As actuacións que se financian ao abeiro destes convenios son de mellora 

de estradas, construción de sendas peonís, pavimentacións, mellora da contorna 

de igrexas, etc. As contías van desde os 1.152.000 euros da posta en valor da 

Ponte Vella de Ourense, os 681.711 da pavimentación da rúa Rosalía de Castro e 

construción de senda peonil, os 650.000 euros da mellora da travesía da antiga 

LU 126 en Vilalba, os 448.463 da dotación de capa de rodadura do vial que vai 

de Porto Bravo a Tállara en Lousame ata os 48.000 da pavimentación da rúa 

Carril no concello de Larouco. A contía total destes convenios é de 2.394.636 

euros. 

Resulta difícil entender cal é o criterio que se segue para a sinatura destes 

convenios para estas obras e con estes concellos, dada a diversidade de obras 

financiadas e o distintas características das entidades locais. O único elemento 

común entre todos eles é estar gobernados polo PP no período en que se 

aprobaron os acordos. 

 

Por todo isto formúlanse as seguintes preguntas para resposta oral na 

Comisión 2ª: 

1. Que contías destinou a Axencia Galega de Infraestruturas na 

presente lexislatura a convenios con concellos? 

2. Como se seleccionaron os concellos beneficiarios e as obras? 

3. Recibiu o seu departamento peticións doutros concellos que non 

foron atendidas? 

4. Considera lóxico e xusto este reparto discrecional dos fondos 

públicos? 

5. Como se xustifica a fórmula do convenio e a imposibilidade de 

selección por concorrencia competitiva? 

6. Que convenios se tramitaron ou están en tramitación no 

cuadrimestre maio-agosto de 2019? 

7. Ten previsto no futuro empregar o procedemento da convocatoria 

pública en concorrencia competitiva para conceder as axudas aos concellos? 

 

Santiago de Compostela, 9 de setembro de 2019 

 

Asdo.: Luis Bará Torres 

Noa Presas Bergantiños 

Olalla Rodil Fernández 

Xosé Luis Rivas Cruz 

Montserrat Prado Cores 

Ana Pontón Mondelo  

Deputadas e deputados do G.P. do BNG 

 

 

 

Asinado dixitalmente por: 

 

Xosé Luis Bará Torres na data 09/09/2019 18:38:30 

 

María Montserrat Prado Cores na data 09/09/2019 18:38:36 

 

Noa Presas Bergantiños na data 09/09/2019 18:38:43 

Olalla Rodil Fernández na data 09/09/2019 18:38:50 

 

Xose Luis Rivas Cruz na data 09/09/2019 18:38:56 

 

Ana Pontón Mondelo na data 09/09/2019 18:39:04 

